
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অমর প্রেম।
১৭ লতিকা বলিল, সে কথাও সত্য। তাকে লাভ করা আমার অদৃষ্টে
নেই।
লােকেন্দ্র ক্ষুব্ধ আবেগের সহিত বলিলেন, তা হলে কেন আমাকে বিমুখ কচ্ছেন? যে আপনাকে হতাদর করবে তার অপেক্ষায় আপনি চিরজীবন বসে থাকবেন, আর যে আপনাকে সর্বান্তঃকরণে চাইবে তাকে আপনি নিরাশ করবেন।
লতিকা ধীরে ধীরে বলিল, তিনি আমাকে একটুও হতাদর করেননি। কিন্তু তিনিও আমার মত নিরুপায়। তিনিও আজ পর্যন্ত বিবাহ করেননি, আর বােধ হয় করবেন না। | লােকেন্দ্র হঠাৎ পরিহাসের হাসি হাসিয়া বলিলেন, আর যদি তিনি অন্য কাউকে বিয়ে করেন তা হলে আপনিও অপরকে বিয়ে করতে রাজী হবেন তাে?
লতিকা এবার দৃঢ়-সূরে বলিল, না—তা হলেও নয় । লােকেন্দ্র তথাপি বলিলেন, কেন নয়? লতিকা বলিল, এর কারণ নির্দেশ করতে আমি অক্ষম।
লােকেন্দ্র বলিলেন, কেন পারবেন না? আপনারা দুজনে দুজনকে তালবাসেন এবং শীঘ্র হােক বা কিছুদিন পরেই হাে—আপনাদের বিবাহ হবে, কাজেই আপনি অপরকে গ্রহণ করতে পারেন না।—এর অর্থ বেশ বুঝতে পারি এবং এর বিরুদ্ধে আপনাকে কিছু বারও নেই। কিন্তু তিনি আপনাকে ভালবেসে অপরকে বিবাহ করবেন, আর আপনি তারই কথা ভেবে জীবন কাটাবেন, আর কেউ আপনাকে প্রার্থনা করলে তার পানে ফিরেও চাইবেন না—এ আমাকে অপমান করা ছাড়া কিছুই নয়।

		 এই পাতা শেষ সম্পাদিত হয়েছে ১১:৪৮টার সময়, ১৫ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

